Aðalfundur Búnaðarsambands Vestfjarða 
haldinn í Heydal Ísafjarðardjúpi  14.júní 2010
1. Fundur settur:

Árni Brynjólfsson formaður setti fund og bauð gesti velkomna, þau Sigríði Jóhannesdóttir framkvæmdastjóra Búnaðarsamtaka Vesturlands, Sigurð Jarlsson og Torfa Bergsson starfsmenn BV, og Birki Friðbertsson frkv.stj. Útgáfufélagsins og fyrv. formann BSV. Von er á Haraldi Benediktssyni form. BÍ og Erlu Hjördísi Gunnardóttir starfsm. á Bændablaðinu.
Formaður stakk upp á Jónasi Helgasyni sem fundarstjóra og ritarar verði þau Halldóra Ragnarsdóttir og Torfi Bergsson, og voru þau samþykkt sem starfsmenn fundarins.
Fundarstjóri tilnefndi eftirtalda í kjörbréfanefnd eftir tillögu frá stjórn:


Björn Birkisson


Jóhann Pétur Ágústsson

Stefán Jónsson

 2.  Skýrsla stjórnar
Formaður sambandsins Árni Brynjólfsson flutti skýrslu stjórnar. 
Formaður sagði m.a. að allavega 4 búnaðarfélög af 6 á svæði Ísafjarðarbæjar væru tilbúin að sameinast, tillaga verður um starfshóp til að vinna að þessum málum. Félagar í búnaðarfélaginu Örlyg hefur óskað eftir aðstoð við að leggja félagið niður og er það í ferli. Bún.félag Ögurhrepps vill sameinast Bún.félagi Reykjafjarðarhrepps.

Skýrsla stjórnar lá fyrir prentuð í ársritinu sem dreift er til fundarmanna og vísast til hennar þar á bls. 7.
3. Ársreikningur Búnaðarsambands Vestfjarða 2009.

Gjaldkeri búnaðarsambandsins Sigmundur H. Sigmundsson las og skýrði reikninga þess fyrir s.l. ár. Rekstrartekjur þess voru alls 1.085.000 kr. og rekstrargjöld 1.995.454 kr., vaxtatekjur 154.929 kr. og vaxtagjöld – 22.878 kr. Rekstrartap ársins var því 778.403 kr. Reikningar og skýringar eru í ársritinu bls. 9-12.
4. Ársreikningar og starfsemi Útgáfufélags BSV 2009.

Birkir Friðbertsson  kynnti ársreikning Útgáfufélags B.S.V.  Tekjur voru 2.757.539 kr. gjöld 211.840 kr. Tekjuafgangur því 2.545.699 kr. Hrein eign er skráð 2.718.181 kr. um áramót. Birkir kynnti einnig starfsemi Útgáfufélagsins og er skýrslan skráð á bls. 13 í fundargögnum.
5. Umræður um skýrslur og reikninga 
 Karl Kristjánsson spurði út í ógreidd félagsgjöld um áramót.
Helga Dóra Kristjánsson þakkaði framkomnar skýrslur, spurði hvort hægt væri að fá efni frá útgáfufélaginu á tölvutæku formi og greiða fyrir það svo viðkomandi geti prentað það út sjálfur.
Birkir Friðbertsson svarar að þetta hafi ekki komið til tals en vel hugsanlegt.
Ásvaldur Magnússon spurði út í reikninga og telur villandi upplýsingar koma í texta í sundurliðun.
Sigmundur Sigmundsson svaraði því að forritið sem reikningarnir eru færðir í gefi ekki möguleika á mörgu.

6. Ávörp gesta.
  Sigríður Jóhannesdóttir framkvæmdastjóri Búnaðasamtaka Vesturlands færði kveðju frá form. BV Guðnýju Jakobsdóttir sem sá sér ekki fært að koma. Sigríður kynnti starfsemi BV og fjárhagsstöðu en tap var á rekstrinum s.l. ár, starfsskýrslur starfsmanna BV eru í ársritinu. Kynnti hún helstu verkefni sem eru í gangi,  m.a. hnitsetningarverkefni og brunavarnarverkefni, vinna við klaufskurð hefur aukist. Vinna við skýrsluhald, leiðbeiningar við tölvuforrit BÍ,  fjarvis.is, huppa.is og jörð.is, mest er leiðbeint í gegnum síma en námskeið hafa einnig verið, sauðfjársæðingar og lambamælingar á góðu reki og aukning varð í afkvæmarannsóknum í sauðfjárrækt, Aukning er í rekstrarráðgjöf og rekstraráætlanagerð. Hvatti hún bændur til að leita sér leiðbeininga um skuldamál.  BV hafa boðið fram aðstoð vegna eldgoss á suðurlandi m.a. ráðgjöf og upplýsingaöflun og fóru tveir starfsmenn á svæðið í maí.  Þá fjallaði hún um framtíð leiðbeiningarþjónustunnar, framtíðin óráðin, mál leiðbeiningastöðva í skoðun m.a. sameining, staða búnaðargjalds óráðin, nýr búnaðarlagasamningur liggur ekki fyrir. Þó sagði hún góða aðsókn í búnaðardeild Lbhí lýsa ákveðinni bjartsýni hjá ungu fólki, þetta er mesta aðsókn í langan tíma.

Umræður um erindi:

  Þorvaldur Þórðarson ræddi um leiðbeiningaþjónustuna og taldi að landsráðunautar gætu setið á leiðbeiningamiðstöðum úti á landi en ekki eingöngu í Bændahöllinni. Telur hann að slæmt að búnaðarlagasamningur sé í lausu lofti.
  Ásvaldur spurði út í Búnaðarlagasamning, út á hvað hann gangi.

  Árni Brynjólfsson þakkaði Sigríði hennar erindi, spurði út í kostnað við hnitsetningu á jörðum, hvort fyrirhuguð væri hækkun á gjaldskrá.

  Sigurður Jarlsson sagði að 6 leiðbeiningamiðstöðvar væru í landinu, landsráðunautar væru mikið starfandi út á landi m.a. á Hvanneyri og Norðurlandi.
  Sigríður Jóhannesdóttir sagði að í búnaðarlagasamningi væri tekið á ræktunarstarfinu, ráðgjafarstarfi og.fl. Ekki hefur gengið að endurnýja þennan samning og lítur ekki vel út. Kostnaður við hnitsetningar er aðgangur að kortagrunni og vinnu Óðins Sigþórssonar starfsmanns BV, kostnaður upp á 120 þúsund ekki ólíklegt á jörð, tímakaup við að fylla inn í kortagrunn.
  Sigmundur H. Sigmundsson spurði út í hnitsetningarverkefni.
  Sigurður Jarlsson sagði að hnitpunkta væri öruggast að taka afrit úr tæki, margir aukastafir skipta máli, ekki skrifa punkta niður, þá sagði hann að fyrirtækið Landlínur í Borgarnesi teikni landamerki inn kortagrunn.

  Jóhann Hannibalsson sagði að Náttúrustofa Vestfjarða hafi tæki og landfræðing og spurði hvort ekki væri hægt að lækka kostnað með því að nota það.

  Sigríður sagði að ef tækin uppfylla kröfur er hægt að skoða þetta.

Fundarstjóri bauð velkomin á fundinn formann BÍ Harald Benediktsson og Erlu Hjördísi starfsm. BÍ.

Erindi Haraldar Benediktssonar.
 Haraldur Benediktsson formaður BÍ þakkaði boð á aðalfundinn, fór í nokkrum orðum um störf BÍ, um úrlausnir í skuldamálum hefði ekkert gerst síðan á síðasta aðalfundi BSV, aðeins farið að þokast en þær hugmyndir langt frá hugmyndum síðasta árs en þessar lausnir leysa ekki vandamál allra bænda. Mikið hefur snúist um náttúruhamfarir við Eyjafjallajökul, búnaðarsambönd og BÍ sameinast um lausnir og leiðbeiningar, margar jarðir nánast óbyggilegar til einhvers tíma, hvetur hann menn til að fara og skoða aðstæður til að upplifa þetta, erfitt er að lýsa aðstæðum. Ánægjulegt að stuðningur íslendinga er við bændur á þessum tímum, og einnig styrkur og stuðningur norskra bænda. Gott að Bjargráðasjóður var til úrbóta. Varðandi búvörusamninga sagði hann að 18. apríl 2009 var gerður nýr samningur sem samþykktur var á alþingi af öllum flokkum en Hreyfingin sat hjá, þessir samningar voru taldir góðir á sínum tíma, einhver merki eru um að þeir verði brotnir og er þetta uggandi staða, þá er búnaðarlagasamningur laus og engin svör fást hjá ríkisstjórn, útilokar hann ekki bráðabirgðasamkomulag en ljóst að mikill  samdráttur verður. Samskipti við ríkisvaldið hafa verið erfið síðustu mánuði.
  Árni Brynjólfsson þakkaði Haraldi erindið, minntist á ESB og spyr hvað sé að gerast í þeim málum, er eitthvað nýtt?

  Karl Kristjánsson spurði hvort dómur um iðnaðarmálasjóðsgjald setji búnaðargjald í uppnám.

  Haraldur Benediktsson sagði að landbúnaðarráðuneytið hefði ekki svarað hvað yrði með framtíð búnaðargjalds, lögfræðingar hafa lesið yfir dóminn og búnaðargjaldið stenst þennan dóm, snýst um ráðstöfun peninga, kosin hefur verið nefnd um framtíð búnaðargjalds. Allt kallar á uppstokkun í ráðgjafarstarfi og félagsmálastarfi,  erum með mjög þunga bændahreyfingu og þarfnast endurskoðunar. Þá sagði hann niðurbrot á ráðgjafarstarfi virkar ekki í ESB, aðildarferlið heldur áfram á meðan umsókn í ESB er ekki dregin til baka. Fulltrúar BÍ þurfa að lesa yfir mikið af reglugerðum og fara talsverið fjármunir í það, spurning er hvort á að vera að taka þátt í þessu, hvetur hann aðalfund BSV til að senda mótmæli, en hafa varann á, allt er þýtt til ESB og þýðing er ekki alltaf í lagi, Bændasamtökin hafa því þýtt sjálf undanfarið til að rétt sé farið með staðreyndir.
  Birkir Friðbertsson spyr um Vatnalög, hver er staðan, áttu að koma ný lög 10.júlí.

  Haraldur svaraði að afstaða BÍ hefur ekkert breyst, ef ekki tekst að koma á nýjum lögum, taka hin gömlu frá 1923 gildi áfram.

  Árni Brynjólfsson spurði um þjóðlendumál.

  Jóhann Pétur Ágústsson þakkaði Haraldi erindið og spurði um þörf fóðurs á gossvæðinu.
  Haraldur Benediktsson sagði að ekki væri alveg vitað um heyþörfina, 4 -20 þúsund rúllur, telur það ekki vandamál en miklar birgðir eru til víða og meira en menn gerðu ráð fyrir og þá lítur ágætlega út með heyskap í sumar.

Matarhlé gert kl: 12.00
Erindi Erlu Hjördísar Gunnarsdóttur. 
Erla Hjördís sagðist vera nýkomin frá Noregi og Svíþjóð á vegum „Beint frá býli“ . Heimavinnsla afurða sagði hún tískuorð í dag, sóknarfæri eru í landbúnaðartengdri ferðaþjónustu, þarf að auka samstarf aðila á afmörkuðum svæðum. Samvinna er mjög mikilvæg til að draga úr kostnaði,  ávinningur af heimavinnslu eða söluhagnaður lendi hjá framleiðandanum, virðisaukinn fari í hendur bóndans. Sagði hún aukningu í félaginu „Beint frá býli“ frá stofnun þess. Bændasamtökin leggja til starfsmann í 50% starf, þá gefur það góða raun að vera með sameiginlegan bækling.
Erla Hjördís var með myndir og bæklinga frá bændum sem hún heimsótti, Norðmenn sagði hún vera  komna vel á veg í heimavinnslu og væri það mjög fjölbreytt.

Jóhann Pétur Ágústsson þakkaði áhugavert erindi og spurði Erlu hvort hún hefði skoðað reglugerðir í Noregi um þessi mál.
Erla Hjördís sagði gott samstarf væri við matvælaeftirlit þar, bændur sögðu hafa gengið vel að koma á sláturhúsi, á þó eftir að bera saman við íslenskt regluverk. Sagði hún að ítarlegri greinar muni birtast í Bændablaðinu.

Árni Brynjólfsson spurði hvort aukin aðsókn væri í nýsköpunarverkefni.
Erla sagði að mikil fjölgun hafi orðið eftir kreppu.
Ásvaldur Magnússon fyrv. formaður félags skógarbænda á Vestfjörðum sagði að mikil breyting hefði orðið á tekjumöguleikum hjá skógarbændum s.l. 2 – 3 ár, nú er grisjunarskógur nýttur í ýmislegt m.a. arinvið og járnblendið kaupir blautan við í skógi. Mál kolefniskvóta til umhugsunar, skógarbændur telja kolefni afurð sína. Þá taldi hann að búnaðarsambönd og Bændasamtökin hafi ýtt málefnum skógarbænda aðeins frá sér en félag skógarbænda er eitt aðildarfélag BÍ.
7. Álit kjörbréfanefndar.
Björn Birkisson flutti álit nefndarinnar sem lagði til að eftirtaldir fulltrúar yrðu samþykktir:


 

Frá Bf. Reykhólahrepps 

Karl Kristjánsson



Gústaf Jökull Ólafsson



Bjarki Stefán Jónsson 



Frá Bf. Barðastrandarhrepps

Halldóra Ragnarsdóttir





Jóhann Pétur Ágústsson

Frá Bf. Auðkúluhrepps  

Hreinn Þórðarson

Frá Bf. Þingeyrarhrepps 

Friðbert Kristjánsson 






Ómar Dýri Sigurðsson


Frá Bf. Mýrahrepps


Guðmundur Steinþórsson






Karl A. Bjarnason  

Frá Bf. Önundarfjarðar 

Ásvaldur Magnússon 






Árni Brynjólfsson







Helga Dóra Kristjánsdóttir 



Frá Bf. Súgandafjarðar  

Björn Birkisson






Þorvaldur Þórðarson 

Frá Bf. Hólshrepps


Jóhann Hannibalsson 

Frá Bf. Reykjafjarðarhr. 

 Jóhanna Kristjánsdóttir





Sigmundur Sigmundsson

Frá Bf. Snæfjallahrepps

Jónas Helgason

Ekki komu fulltrúar frá Búnaðarfélaginu Örlygi og Búnaðarfélagi Ögurhrepps.
8. Afgreiðsla ársreikninga.

Fundarstjóri bar upp reikninga Búnaðarsambandsins og Útgáfufélagsins og voru þeir samþykktir samhljóða.

Ásvaldur Magnússon varaskoðunarmaður sagði að það þyrfti aðeins betri fyrirvara en 5 mínútur til að endurskoða reikninga, en sagði jafnfram að það væri ekki gjaldkera um að kenna.
Reikningarnir  voru síðan bornir upp og samþykktir samhljóða.
9. Skipað í starfsnefndir.
Tillaga um starfsnefndir fundarins frá stjórn.

Allsherjarnefnd:

Jóhann Pétur Ágústsson

Sigmundur H. Sigmundsson

Stefán Jónsson
Helga Dóra Kristjánsdóttir
 


Friðbert Kristjánsson
Fjárhags og reikninganefnd:




Karl Kristjánsson
Guðmundur Steinþórsson

Hreinn Þórðarson
Halldóra Ragnarsdóttir
Búfjárnefnd:

Þorvaldur Þórðarson

Jóhanna Kristjánsdóttir

Jóhann Hannibalsson 

Ómar Dýri Sigurðsson

Félags- og atvinnumálanefnd:

Ásvaldur Magnússon

Björn Birkisson

Karl A. Bjarnason 

Gústaf Jökull Ólafsson                     

 10. Mál lögð fram.
1. Frá stjórn BSV
Um aðildarumsókn að ESB

2. 2.Frá stjórn BSV


Um félagsmál innan BSV

3. Frá Stjórn BSV.


Fjárhagsáætlun.

4. Frá Búnaðarfélagi Barðastrandar


Um aðalfundartíma

Jónas Helgason ræddi um skrif í Bændablaðið um refamál og mæltist til að búfjárnefnd tæki til skoðunar mál varðandi refaveiðar.
Sigmundur Sigmundsson flutti óundirbúna tillögu um sauðfjárvarnargirðingar, vill hann senda hvatningu um viðhald á Klettshálsgirðingu.
Gústaf Jökull Ólafsson ræddi um varnargirðingar, taldi það mikið vandamál, rætt hefði verið um það í nefnd á Búnaðarþingi í vetur, peninga vanti til viðhalds girðinga, sagði hann að a. 50 kr. á vetrarfóðraða kind til að standa undir kostnaði helstu girðinga, en það hefði mælst illa fyrir í nefnd Búnaðarþings, taldi hann að búfjárnefnd ætti að huga að þessu við umfjöllun.
Karl Kristjánsson sagði að 50 kr. á kind væru kannski ekki háar álögur en verið væri að opna inn á eitthvað miklu meira með leggja það til.
11. Nefndarstörf.

Fundarstjóri gerði grein fyrir til hvaða nefnda mál færu og hvar nefndir störfuðu . Nefndarstörf hófust kl. 14:00
12. Afgreiðsla mála.

Frá allsherjarnefnd.
1. Aðalfundur B.S.V.  haldinn í Heydal 14.júní 2010, ítrekar andstöðu sína við aðildarumsókn Íslands að ESB. Þá er mönnum algerlega misboðið að stefnt sé að því að nota þjóðhátíðardag Íslendinga 17.júní sem fundardag til ákvörðunartöku í umsóknarferlinu.

Samþykkt samhljóða

Frá Félags- og atvinnumálanefnd

2. Aðalfundur B.S.V.  haldinn í Heydal 14.júní 2010 samþykkir að kosin verði starfsnefnd sem vinni að eftirfarandi um félagsmál innan B.S.V.

1. Koma af stað sameiningum þar sem fyrir liggur vilji nokkurra búnaðarfélaga innan Ísafjarðarbæjar og Súðavíkurhrepps.

2. Gera tillögu að breytingum á samþykktum B.S.V. með tilliti til sameininga búnaðarfélaga til að halda svipuðum fulltrúa fjölda á aðalfund B.S.V. 

3. Aðalfundartíma og fundarstaði.

4. Skila af sér fyrir 1.nóvember 2010 til stjórnar B.S.V.

Nefndina skipi:


Karl Kristjánsson, Kambi , sem boði til fyrsta fundar.


Salvar Baldursson, Vigur


Guðmundur Steinar Björgmundsson,  Kirkjubóli

Varamenn:


Helga Dóra Kristjánsdóttir, Tröð


Kristján Kristjánsson, Hvítanesi


Erla Reynisdóttir, Mýrartungu.

Árni Brynjólfsson beindi því til nefndarinnar að horfa sérstaklega til tveggja staða þ.e. Inndjúps og Reykhóla til að liðka fyrir breyttum fundartíma, sagðist ekki sjá fyrirstöðu til breytinga þar um.

Tillagan samþykkt samhljóða
Frá fjárhagsnefnd

3. Fjárhagsáætlun 2010

	 
	 
	Áætlun

	
	  
	2010

	Rekstrartekjur:
	
	

	Tillög búnaðarfélaga…………………….……………..
	430.000

	
	

	Vaxtatekjur……………………………………………..
	        70.000

	Rekstrartekjur alls
	
	500.000

	
	
	

	Rekstrargjöld:
	
	

	 
	
	

	Laun og launatengd gjöld……………...……………... 
	87.000

	 Annar rekstrarkostnaður
	      400.000

	 
	

	 
	

	             Rekstrarhagnaður 
	
	13.000


Samþykkt samhljóða

Frá Félags- og atvinnumálanefnd
4. Aðalfundur B.S.V.  haldinn í Heydal 14.júní 2010,  beinir því til stjórnar BSV að aðalfundartíma verði breytt og fundurinn verði haldinn eigi síðar en um miðjan apríl.

Sigmundur Sigmundsson taldi þetta heyra undir nýstofnaða starfsnefnd.

Björn Birkisson sagði að það hefði verið rætt í nefndinni  en reiknað er með að þessi tillaga taki gildi strax en starfsnefnd þurfi e.t.v. lengri tíma, væri sitthvort málið í raun.

Ásvaldur Magnússon  spurði að í sambandi við  það að það þurfi að boða aðalfund með tveggja mánaða fyrirvara,var velt fyrir sér að fresta aðalfundi ef þannig vildi til , sér ekkert því til fyrirstöðu í samþykktum sambandsins.
Sigmundur Sigmundsson sagði að e.t.v. væri hægt að hraða ferli um sameiningarmál, mætti boða til aukaaðalfundar þar sem breyting á samþykktum væru bornar upp og svo boðað til aðalfundar.
Samþykkt með meginþorra atkvæða gegn einu.


Frá Búfjárnefnd.

5. Aðalfundur B.S.V.  haldinn í Heydal 14.júní 2010,skorar á umhverfis-, sjávarútvegs og landbúnaðar- og fjármálaráðherra að beita sér fyrir því að ríkisvaldið auki hlutdeild sína í kostnaði við refa- og minkaveiðar upp í 70 – 80 %, til að ná fram samræmdu átaki í veiðunum, en með því móti er hægt að ná niður stofnstærðinni og draga úr kostnaði þegar til lengri tíma er litið.

Greinargerð:

Veiðar á ref og mink er verkefni alls samfélagsins og það að sveitarfélögin stjórni veiðunum er fyrst og fremst til að nýta staðbundna þekkingu á hegðun og útbreiðslu dýranna og tilfinningu fyrir vandanum á hverjum stað. Kostnaðarþátttakan er fyrst og fremst til að stjórnandinn hafi þá kostnaðarvitund sem nauðsynleg er til að fjárhagslegs aðhalds sé gætt. Núverandi fyrirkomulag er of  íþyngjandi fyrir sveitarfélögin sem gerir það að verkum að veiðunum er ekki sinnt sem skyldi. Sveitarstjórnir geta bæði sparað á þessum lið til skemmri tíma og velt vandanum yfir á önnur sveitarfélög sem svo gefast upp við að halda uppi öflugum veiðum og má í raun segja að trygging fyrir viðgangi refa- og minkastofnanna sé innbyggð í kerfið. Niðurstaðan er minni árangur af veiðum og aukinn kostnaður í framtíðinni því dýrara er að halda niðri stórum stofni en litlum. Full ástæða er til að ríkið greiði enn hærri hluta kostnaðar af veiðunum til sveitarfélaganna sem liggja næst friðlöndum.
Samþykkt samhljóða

Frá Búfjárnefnd

6. Aðalfundur B.S.V.  haldinn í Heydal 14.júní 2010 hvetur sveitarfélög á Vestfjörðum til sameiginlegs átaks í refa- og minkaveiðum og að þau samræmi reglur sínar um veiðarnar.


Til máls tóku:


Sigmundur Sigmundsson spurði hvort þessi mál hefðu ekki verið hjá Fjórðungssambandinu.


Jóhann Hannibalsson sagði að samtök sveitarfélaga hefðu tekið þetta upp, samþykkt hefði verið gerð hjá Fjórðungssambandi Vestfjarða, nefnd hefði verið skipuð og hún skilað af sér til stjórnar Fjórðungssambandsins og þar væri málið.

Þorvaldur Þórðarson sagði að málið virðist hafa strandað hjá Fjórðungssambandinu. Búfjárnefndin vilji með tillögu þessari hvetja sveitarfélög til samstöðu í þessu.

Gústaf Jökull Ólafsson sagði margt gott í tillögunni, þá minnti hann að sveitarfélögin hafi svarað nefndinni um kostnað við veiðar. Þá vill hann sundurgreina refa- og minkaveiðar, er sitt hvort málið, krefjast á útrýmingu minks úr íslenskri náttúru, vill hann láta taka fyrir það að friðlönd geti alið upp þennan ófögnuð.
Tillagan samþykkt samhljóða

7. Aðalfundur B.S.V.  haldinn í Heydal 14.júní 2010, skorar á Matvælastofnun og sjávarútvegs- og landbúnaðarráðherra að sjá til þess að varnargirðingum sé vel við haldið og aflagðar varnargirðingar verði fjarlægðar.

Sigmundur Sigmundsson spurði hvaða girðingar væru á okkar svæði og hverjar ættu að standa, fram hefði komið fyrr í dag að engir peningar væru til í þetta, bara peningar í aðildarviðræður við ESB.
Þorvaldur Þórðarson skýrði hvaða girðingar ættu að standa, þ.e. úr Gilsfirði í Bitru og af Klettshálsi í Ísafjörð, þær skipta Vestfjörðum í tvö hólf.
Hreinn Þórðarson sagði að tillaga um sama efni hefði verið samþykkt á síðasta aðalfundi, marklítið að endurtaka sama efni og telur ekki þörf á að samþykkja þessa tillögu.

Þorvaldur Þórðarson telur að mál hafi ekki gengið vel og því sé rétt að ýta á eftir þessu.

Gústaf Jökull Ólafsson las upp samþykkt frá Búnaðarþingi og vildi að fundurinn lýsti ánægju með þá samþykkt frekar en að senda aðra tillögu.

Árni Brynjólfsson tók undir orð Gústafs.

Þorvaldur Þórðarson lýsti sig samþykkan þeirri málsmeðferð en þá kæmi málið ekki beint frá Vestfjörðum.
Jóhann Hannibalsson var ósamála Gústaf, segir tillöguna eig fullan rétt á sér þar til eitthvað verður gert.
Tillagan samþykkt samhljóða

8. Aðalfundur B.S.V.  haldinn í Heydal 14.júní 2010 mótmælir þeim fordæmalausu aðgerðum fjármálaráðherra að hætta að greiða mótframlag til lífeyrissjóðs bænda, er kom í stað afurðahækkana og verið hafa í áratugi. Skorar fundurinn á ráðherra fjármála og landbúnaðar að leiðrétta þetta strax og standa við áðurgert samkomulag.


Karl Kristjánsson sagði að fleira hefði verið samið um m.a. þungaskatt.


Þorvaldur Þórðarson ræddi um tillöguna og spurði hvort hægt væri að vísa til 
ákveðins samkomulags.
Tillagan samþykkt samhljóða
Karl Kristjánsson formaður fjárhagsnefndar sagði fjárhagsnefnd hafa farið yfir þá reikninga frá búnaðarfélögum sem bárust, reikninga vantar frá Bún.fél. Örlygi, Ögurhrepps og Snæfjallahrepps.
Tillaga kom frá fjárhagsnefnd um að tillag frá búnaðarfélögum verði óbreytt. Þ.e. 4.000 kr. á bú og 500 kr. á aukafélaga og heiðursfélaga, og 500 kr. á þá sem greiða ekki búnaðargjald.
Jóhann Hannibalsson taldi búsgjald ætti að vera og svo sér gjald af hverju félagsmanni.

Sigmundur  Sigmundsson skýrði hvernig tillögin væru reiknuð út, sagði hann mjög misjafn milli búnaðarfélaga hvernig innheimta er á félagsgjöldum og ekki auðvelt að átta sig á því en hefur tekist hingað til. Þessi gjaldtaka var samþykkt þegar samið var við BV um leiðbeiningaþjónustuna.
Tillagan samþykkt samhljóða

13. Kosningar:

Formaður til þriggja ára var kosinn Árni Brynjólfsson með 17 atkv.
Varaformaður til þriggja ára var kosinn Karl Kristjánsson með 17 atkv.
Skoðunarmenn til eins árs voru kosin Ásvaldur Magnússon og Helga Guðný Kristjánsdóttir eftir uppástungu.

Tveir skoðunarmenn til vara voru kosin eftir uppástungu.

1.Guðmundur Grétar Guðmundsson 

2. Guðrún Íris Hreinsdóttir.

14. Önnur mál.


Helga Guðný Kristjánsdóttir minnti á að Rjómaballið ætti að vera á Núpi 28.ágúst.

Jóhann Pétur Ágústsson spurði fundastjóra, sem er formaður æðaræktarfélagsins út í þróun dúnmála.


Helga Dóra Kristjánsson þakkaði fyrir ársritið en taldi að þar mætti vera greinar frá búgreinafélögum, t.d. æðarræktarfélagi og skógarbændafélagi, þá leggur hún til að fundargerð verði send út í tölvupósti, svo hún sé ferskari en ársgömul í ársritinu.Þá spurði hún hvernig upplýsingum frá fundinum sé komið á framfæri.
Sigurður Jarlsson ræddi um hnitsetningar og sagði samning sem er i gildi við Loftmyndir hf. vera bundinn við fyrirtækið Landlínur í Borgarnesi, þó hægt að nota menn í héraði til að taka hnit.
Árni Brynjólfsson þakkaði góðar ábendingar um ársritið, fylgt hefur verið sama formi frá ári til árs, varðandi aðalfundargerð í ársritinu er það bara hugsað sem gögn. Fundargerðin er send til formanna búnaðarfélaga svo þeir geti dreift til félagsmanna. Ársritið er gott uppflettirit, en kostnaður hefur stórhækkað. Varðandi dreifingu upplýsinga í aðra fjölmiðla þá er aðeins misjafnt hvernig því er háttað, þó reynt að senda á suma fjölmiðla. Þá minntist hann á búnaðargjaldið og starfshóp um það sem hann á sæti í, óskaði hann eftir ábendingum þar um, einnig óskaði hann efir leiðbeiningum og/eða skömmum varðandi setu í stjórn BÍ.
Gústaf Jökull Ólafsson ræddi um kvótamarkað með framleiðslurétt í mjólk og telur það jákvætt, spurði hann hvort ekki væri hægt að koma á markaði í fleiru t.d. æðardún. Þá ræddi hann um búfjárhald og taldi að það þurfi að koma á leyfisskyldu til að halda búfé, svo hægt sé að taka á þessum málum, varð fyrir vonbrigðum með skoðun formanns Landsamtaka sauðfjárbænda. Gústaf sagðist vilja hafa allt búfjárhald leyfisskylt, engin viðurlög væru við dýraníð, því þarf að breyta.
Þorvaldur Þórðarson þakkaði góða ræðu Gústafs og taldi þessa umræðu þarfa, hefur þetta verið rætt á aðalfundum LS og í stjórn LS. Sá réttur á að vera að taka búfé af fólki þó ekki sé leyfisskylt.
Hreinn Þórðarson lýsti sig sammála orðum Gústaf um leyfisskyldu að halda búfé, og þarf að binda þekkingu á verkefni til grundvallar leyfi, engin afsökun er fyrir þekkingarleysi þegar 2 landbúnaðarháskólar eru til. Hreinn sagðist hafa komið á fyrst á aðalfund BSV fyrir tæpu 40 árum, þá voru tveggja daga fundir alveg fullir, fundurinn í dag með þeim allra rólegustu, það vantar einhvern eldmóð í umræðu í dag, 7 tillögur voru afgreiddar en engin fjallaði um afkomu eða kjaramál bænda, þau eru búin að vera blindu málin lengi, er þetta okkur sjálfum að kenna að miklu leyti, þá sagði hann forystumenn BSV þurfa að brýna klærnar í framtíð og styrkja BSV og hafa Búnaðarsamband Vestfjarða um ókomna framtíð.
Árni Brynjólfsson þakkaði traustið sem honum er sýnt með að kjósa hann formann Búnaðarsambandsins.Vill halda áfram að hreyfa við félagskerfinu, sjá hvernig það þróast, aðeins hefur þokast áfram. Þá þakkaði hann Hreini sína tölu saknar einnig eldmóðs sem var áður, e.t.v. vekja þessir tímar menn upp. Varðandi fundinn í dag þá sagði hann okkur í raun bannað að tala um kjaramál okkar. 
Jónas Helgason sagði að sölutregða hefði verið á æðardún, Japan stýrir því svolítið, örlítil merki um að botninum hafi verið náð, eftirspurn aðeins að aukast, undirboð hafa verið á mörkuðum, ekkert hefur komið út úr gengismismun vegna niðurboða. Í kreppum fer sala í 1.500 – 1.600 kg. í besta falli en sala í góðum árum um 3.000 kg. Æðarræktarfélagið ekki beitt sér beint í sölumálum, hefur útbúið kynningarefni fyrir söluaðila og fyrir dyrum er að endurnýja það á næstunni.
Hreinn Þórðarson sagði að þeir Árni væru ósammála um BSV og það væri í lagi en afleitt að við megum ekki ræða um kjaramál,  taldi að bændur eigi hiklaust að ræða sín kjaramál hvað sem samkeppniseftirlit segir. Þá ræddi hann um félagsmál bænda og hvernig búgreinafélagar hafi aðgang að BÍ.
Sigmundur Sigmundsson velti upp hvar mætti tala um kjaramál bænda. Þá sagði hann að Búnaðarfélag Reykjafjarðarhrepps hefði boðið upp á gistingu hér í Heydal og Búnaðarsambandið upp á veitingar eins og vant er.
Karl Kristjánsson þakkaði traust sem honum er sýnt með kosningu til varaformanns. Sagði hann að bændur megi ræða kjaramál samkv. úrskurði áfrýjunarnefndar, passa þarf bara hvað fer út af fundi á prenti. Þá ræddi hann um búfjáreftirlit og taldi að taka þyrfti alvarlega á því.
Jóhann Pétur Ágústsson taldi ekki nauðsynlegt að hafa leyfiskyldu til að hafa búfé.

Árni Brynjólfsson formaður sambandsins, þakkaði gistingu og veitingar, þá þakkaði hann starfsmönnum fundarins. Upplýsti hann að stefnt væri að næsta fundi í Reykhólasveit.

Torfi Bergsson


Halldóra Ragnarsdóttir

